
Shri Bala Namasmaranapurvakasvarupa DhyAnam

ஶ்ரீபா³லாநாமஸ்மரணபூர்வகஸ்வரூபத்⁴யாநம்

கல்யாணீ த்ரிபுரா பா³லா மாயா த்ரிபுரஸுந்த³ரீ ।
ஸுந்த³ரீ ஸர்வஸௌபா⁴க்³யவதீ ஹ்ரீங்காரரூபிணீ ॥ 1॥
ஐங்காரீ ஸர்வஜநநீ க்லீங்காரீ பரமேஶ்வரீ ।
ஸௌ:காரீ ஸர்வஶக்த்யாட்⁴யா த்ர்யக்ஷரீ தி³வ்யக³ந்தி⁴நீ ॥ 2॥
ஸம்விதா³நந்த³லஹரீ ஶ்ரீவித்³யா த்ரிபுரேஶ்வரீ ।
கு³ப்தா கு³த்பதரா நித்யா நித்யா ஷோட³ஶகாவ்ரு’தா ॥ 3॥
ப⁴க்தாநுரக்தா ரக்தாங்கீ³ ஶிவா ஸர்வாருணா ஶுபா⁴ ।
மோஹிநீ பரமாநந்தா³ காமேஶீ தருணீ கலா ॥ 4॥
பத்³மாவதீ ப⁴க³வதீ பத்³மராக³கிரீடிநீ ।
ரக்தவஸ்த்ரா ரக்தபூ⁴ஷா ரக்தக³ந்தா⁴நுலேபநா ॥ 5॥
ஸௌக³ந்தி⁴கமிலத்³வேணீ மந்த்ரிணீ மந்த்ரபுஷ்பிணீ ।
தத்த்வாஸநா தத்த்வமயீ ஸித்³தா⁴ந்த:புரவாஸிநீ ॥ 6॥
ஶ்ரீவாணீட்³யா மஹாதே³வீ கௌலிநீ பரதே³வதா ।
கைவல்யரேகா² வஶிநீ ஸர்வேஶீ ஸர்வமங்க³ளா ॥ 7॥
நாராயணீ வேத³வேத்³யா ஸர்வஸம்பத்ப்ரதா³ஸதீ ।
சதுர்பு⁴ஜா சந்த்³ரசூடா³ புராணாக³மபோ³தி⁴தா ॥ 8॥
பூ⁴தேஶ்வரீ பூ⁴தமயீ பஞ்சாஶத்³வர்ணரூபிணீ ।
ஸர்வமங்க³ளமாங்க³ல்யா காமாக்ஷீ காமதா³யிநீ ॥ 9॥
கிங்கரீபூ⁴தகீ³ர்வாணீ ஸுதா⁴பாநவிநோதி³நீ ।
ஆதா⁴ரவீதீ²பதி²கா ஸ்வாதி⁴ஷ்டா²நஸமாஶ்ரிதா ॥ 10॥
மணிபூரஸமாஸீநா அநாஹதநிவாஸிநீ ।
விஶுத்³தி⁴சக்ரநிலயா ஆஜ்ஞாசக்ரநிவாஸிநீ ॥ 11॥
அஷ்டத்ரிம்ஶத்கலாமூர்தி:ஸுஷும்நாகா³ரமத்⁴யகா³ ।

யோகீ³ஶ்வரமுநித்⁴யேயா பரப்³ரஹ்மஸ்வரூபிணீ ॥ 12॥
தி³க்பாலஶக்திஸம்யுக்தா ஸர்வாஶாபரிபூரகா ।
அநங்க³குஸுமாதீ³ட்³யா வாக்³தே³வ்யஷ்டகஸம்வ்ரு’தா ॥ 13॥
ஸர்வஸௌபா⁴க்³யதே³ஶாநீ மாத்ரஷ்டகஸமாவ்ரு’தா ।
பை⁴ரவஷ்டகஸம்ஸேவ்யா ஸர்வாபீ⁴ஷ்டார்த²ஸாதி⁴கா ॥ 14॥
யோகி³நீஷட்கஸம்ஸேவ்யா ஸர்வரக்ஷாகராதி⁴பா ।
ரதிப்ரீதிவிஜயாக்²யத்ரிஶக்திகு³ருஸேவிதா ॥ 15॥
ஸர்வஸித்³தி⁴ப்ரதே³ஶாநீ ஸர்வாநந்த³மயாதி⁴பா ।
ரஹ:பூஜாஸமாலோலா பி³ந்து³ஸ்த²லமநோஹரா ॥ 16॥
த்ரிகோணமத்⁴யநிலயா ஷட்கோணபுரவாஸிநீ ।
வஸுபத்ரத்³வயாவாஸா பூ⁴புரத்³வயமத்⁴யகா³॥ 17॥
ஶிவகாமேஶ்வராங்கஸ்த²காமேஶ்வர்யங்கவாஸிநீ ।
காமேஶ்வரீஸமாகாரா பு²ல்லகல்ஹாரமத்⁴யகா³॥ 18॥
புஸ்தகாபீ⁴திவரத³ஜபமாலாலஸத்கரா ।
தருணாருணதே³ஹாபா⁴ தி³வ்யாப⁴ரணபூ⁴ஷிதா ॥ 19॥
ப³ந்தூ⁴ககுஸுமப்ரக்²யா பா³லலீலாவிநோதி³நீ ।
காஶ்மீரகர்த³மாலிப்ததநுச்சா²யாவிராஜிதா ॥ 20॥
ஸபர்யாசாரநிரதகு³ருமண்ட³லஸேவிதா ।
சதுர்வர்க³ப்ரதா³நோத்க நித்யகல்யாணரூபிணீ ॥ 21॥
ஏவம் த்⁴யாதா ஹ்ரு’தி³ஸதா³ பராம்பா³ பா³லரூபிணீ ।
தே³வி ! பா⁴க்³யவஶாத³த்ர ஸந்நித⁴த்ஸே சிதா³க்ரு’தி:॥ 22॥
இதி ஶ்ரீபா³லாநாமஸ்மரணபூர்வகஸ்வரூபத்⁴யாநம் ஸம்பூர்ணம் ।

